       6. Коммуникация саласындағы онлаин зерттеу 
6. Рухани идеология және оның баспасөздегі тәжірибелік мәні
Адам болу – парызым!
[bookmark: _GoBack]          Әрбіріміз шыр етіп дүниеге келген күннен бастап адам деген ардақты атқа ие боламыз. Ардақты дейтінім әуелі Алла бізді жаратқан күннен бастап, мына ұлан байтақ жердің иесі етті. Біреуге аз, біреуге көп ғұмыр нәсіп қылды. Бірақ, адам болып туылу бір бөлек, адам деген атты сақтап қалу бір басқа. Түбірі адам деген сөзден бастау алатын адамгершілік атты ұлы қасиет бар. Бар деймін-ау, соны біз осы күні өте сирек кездестіреміз. Кейде Абай налып, Абай өкпелеген замандағы халықты армандаймын. Бұл күні ақты қара, қараны ақ деп танитындар мен өтірігіңе рахмет айтып, шындығыңды шыбын құрлы көрмейтіндер көбейген.  «Малым жанымның садағасы, жаным арымның садағасы», - дейтін жұрт бұл күндері мал үшін арын да, жанын да сатуға дайын тұратыны өтірік емес. 
Адам баласының басқа да тіршілік иелерінен айырмашылығы – ойлана алу қабілеті мен адамгершілік қасиетінде. Ойы мен адамдығын былай қойғанда не үшін өмірге келгенін білмейтіндер көп. Біз мұндай күйге қалай келдік? Шахановша айтқанда, батыстың “цивилизациясын” аламыз деп, “канализациясына” түстік пе? Әлде сонау советтік шовинистердің жетпіс жылда қанға сіңірген құрты шығар. Бәрін айт та, бірін айт, адам боп туылған әрбіріміздің ең бірінші парызымыз – адам боп қалу!

